
Төрағалық етуші: Н.С.Календеров - облыс әкімінің бірінші орынбасары
Отырысқа қатысқандар: (тізімге сәйкес), Жамбыл, Байзақ аудандарының прокуратурасы және комиссия мүшелері. 

Күн тәртібі:

I. Жамбыл облыстық прокуратураның 31.07.2023 жылғы жолданған №2-07-23-07967 «Заңдылықтың бұзылуын жою» туралы ұсынымы негізінде, баланың құқықтарын қорғауды күшейту, тұрмыстық зорлық-зомбылыққа қарсы іс-қимыл және жасөспірімдер арасында суицидтің  мәселелерін шешу жөніндегі іс-шарларды үйлестіру туралы 
(Н.Календеров, Б.Жақсылықова, М.Нысанбаев, М.Досымбекова, Т.Жамалов)
1. Баяндамашылардың ұсыныстары мен ақпараттары назарға алынсын.
2. Байзақ. Жамбыл аудандарында кәмелетке толмағандар арасында құқық бұзушылық пен қылмыстың және өзіне–өзі қол жұмсаудың алдын алу, ата-аналармен атқарылған жұмыстары және қамқоршылық, қорғаншылыққа берілген балалардың жағдайын бақылауға алу қызметінің өз деңгейінде жүргізілмей отырғандығы аталып өтілсін.
3. Жамбыл, Байзақ аудандарының әкімдіктері заңнама талаптарына сәйкес:
1) аудандық комиссиялар барлық жетім және ата-анасының қамқорлығынсыз қалған балаларды тәрбиелеп отырған азаматтардың үй-тұрмыс жағдайларын зерделеп, балалармен қарым-қатынастары саралансын (арнайы мамандардың қатысуымен), әр баланың тәрбиесі мен күтіміне бақылау жасалып, арнайы толық ақпарат берсін.
Мерзімі: тұрақты, 22.08.2023 жылға дейін облыстық комиссияға ақпарат.
2)  аудандағы ата-аналар комитеттерімен бірлесе, бала тәрбиесімен айналыспайтын ата-аналармен арнайы жұмыстар жүргізіп, ата-аналардың жауапкершіліктерін қарау мәселелері бойынша комиссия отырыстарын өткізсін.
Мерзімі: 29.08.2023 жылға дейін.
4. Аудандар мен Тараз қаласының әкімдері облыстық комиссиямен (жинақтау) бірлесе, заңнама талаптарына сәйкес: 
1) ата-аналардың жауапкершіліктерін арттыру мақсатында, нәтиже беретін іс-шараларды кең көлемде насихаттап, жасөспірімдер арасында қоғамға жат қылықтардың алдын алу мақсатында видеороликтер, онлайн түріндегі тәрбие сағаттарын БАҚ-да үнемі жарияланып отыруын қамтамасыз етсін.
Мерзімі: тұрақты, 29.08.2023 жылға дейін облыстық комиссияға ақпарат.
2) ауданда барлық этнос өкілдерін ортақ мақсатқа ұйыстыра отырып, аудандағы тұрақтылықты сақтау және дамыту мақсатында арнайы іс-шаралар қабылдансын (ерте жүктілік, топтық төбелестердің алдын алу, қылмыс пен құқық бұзушылықтарды болдырмау бағыттарында). 
Мерзімі: 29.08.2023 жыл, облыстық комиссияға ақпарат.
5. Облыс әкімдігі жанындағы кәмелетке толмағандардың істері және олардың құқықтарын қорғау жөніндегі  комиссия (жинақтау) облыс әкімдігінің білім, денсаулық сақтау басқармалары және  облыстық полиция департаментімен (келісім бойынша) бірлесе заңнама талаптарына сәйкес:
1) ерте жүктілік пен суицидтің алдын алу мақсатында ай сайын салыстырмалы жұмыстар жүргізіп, әр оқыс оқиға бойынша зерделеу жұмыс топтарын құрып, уақтылы жедел шаралар қабылдап, ақпарат дайындасын.
Мерзімі: 29.08.2023 жылға дейін.
2) Жамбыл, Байзақ аудандары бойынша комиссия отырыстары құжаттарының рәсімделуі мен жинақталуы бойынша зерделеу жұмысын жүргізіп, ақпарат берсін.
Мерзімі: 29.08.2023 жылға дейін.
3) аудандар мен Тараз қаласында жергілікті комиссиялардың жұмыстары зерделеніп, әр ауданда/қалада көшпелі  отырыстар өткізудің кестесін жасап, өткізілуін ұйымдастырсын.
Мерзімі: 29.08.2023 жылға дейін.
6. Жамбыл облысы әкімдігінің білім басқармасы, заңнама талаптарына сәйкес:
1) бала құқықтарын қорғау бағытында (осы жас тобының негізгі мәселелері, соның ішінде, суицид, еңбек, өсімпаздық денсаулық және ерте үйлену) жергілікті деңгейлерде қабылданатын шешімдердің сапасын арттыру мақсатында арнайы индикаторлар бағамдарын қарастырып, ұсыныс берсін.
Мерзімі: 29.08.2023 жылға дейін.
7. Жамбыл облысының денсаулық сақтау басқармасы заңнама талаптарына сәйкес:
1) облыстық комиссияның отырыстарында қаралған облыс әкімдігінің денсаулық сақтау басқармасына қатысты хаттамалық тапсырмалар бойынша орындалмаған іс-шарлар туралы ақпарат берсін. 
Мерзімі: 29.08.2023 жылға дейін.
8. Жамбыл облыстық полиция департаментінің жергілікті полиция қызметі басқармасының ювеналдық полициясы  (келісім бойынша) заңнама талаптарына сәйкес:
1) қылмыс және құқық бұзушылық жасаған кәмелетке толмағандардың ата-аналары мен заңды өкілдеріне қатысты, есепті кезеңде қабылданған шараларды зерделеп, ақпарат берсін. 
Мерзімі: 31.08.2023 жылға дейін.
2) барлық аудандардағы ауылдар арасындағы жолдарға, кәсіпкерлер объектілеріне қойылған видеокамералар тізімге алынып, түсірімдеріне үнемі бақылау жүргізіліп, кәмелетке толмағандардың көлік айдау, топтасып жиналуы бойынша анықталған фактілерге қатысты шұғыл шаралар қабылдасын. 
Мерзімі: 31.08.2023 жылға дейін.
Осы хаттаманың орындалуын бақылау облыс әкімдігі жанындағы кәмелетке толмағандардың істері және олардың құқықтарын қорғау жөніндегі комиссияға жүктелсін.


Жамбыл облысы әкімінің 
бірінші орынбасары		                                 Н.Календеров
Комиссияның 
жауапты хатшысы                                                     Б.Жақсылықова





